
THE RELATIONSHIP OF LOVE AND PAIN 

IN THE POETRY OF SHAH ABDUL LATIF BHITAI 
 

Abstract 
Love is the culmination of ideas and feelings, without it a creative 

work remains superfluous and lifeless. It is the phenomenon of mental 

energy and restlessness of soul that sets feelings afire. Love bestows   

elevation and sublimity to ideas which is the lifeblood of a great creation. 

The tradition of embracing Pain on the path of Love is highly prominent 

in the poetry of Shah Latif. His characters love Pain and pour its beauty 

inside them. The fire of Love increases the feeling of Pain and a lover 

achieves an ecstasy by an ultimate touch of Pain.  

Shah Latif visualizes Love as a vast and endless ocean. Its flow in 

all directions leads to a different destination. Persons with an imperfect 

passion of Love remain restless to reach the destination with various 

whims in their hearts. Those whose hearts are immersed in the sublime 

Pain of Love always have their destination in sight. Shah Latif introduces 

myriad forms of Pain in his poetry which I have briefly tried to point out 

in this article.   

عشق هك اهڑي انساني كيفيت آهي جنهن جي لفظن ۾ تشريح نه ٿي كري 

سگھجي. اهو هك اهڑو مرحلو آهي، جنهن مان گذرڻ بعد به سندس وستار كرڻ 

ڏکيو آهي. ان كري عشق جي رمز کي سمجھڻ ڏاڍو اوکو كم آهي. انهي كري 

 مولانا جلال الدين رومي فرمايو هو ته: 

(عشق گفتگو ۾ سمائجي نه ٿو سگھي، ڇوته اهو هك اهڑو سمنڈ آهي، جنهن 

 جو تَرو كنهن لڌو ئي ناهي.)

درد جو حقيقي سرچشمو عشق آهي. اهو عشق ئي كهڑو جنهن ۾ درد نه هجي، 

حرف ‘يعني درد کان سوا عشق جو تصور ئي ڌنڌلو آهي، تنهن كري عشق ۽ درد کي 

 سمجھڻ کپي. رومي چوي ٿو ته:’ مڑوئي هيك

�و���دارى�� �م
�
���� ���  اى����ِ

� �د�ت��دم �مِ
�
������دوش��  دوا دردِ

(اي عشق! سڀني جي اڳيان تنهنجا كيترائي نالا ۽ لقب آهن؛ مان كلهه رات 

 رکيو آهي.)” دردِ بي دوا“تنهنجو هك ٻيو نالو 

 عشق جو تير بي پير آهي، هن جو درد بي درد آهي، جيئن عطار فرمائي ٿو ته:“

�و�درد��
�
�ں�را������ ��� 

 
� �

�
�� ��ر �در �آد� �

� ��� �را  درد

(فرشتن کي به عشق آهي، ليكن درد نه آهي ۽ اهو درد انسان کان سوا ٻئي 

 )1” (كنهن جي لائق نه آهي.)

عشق انسان جي اندر ۾ انيك پيڑائن جا ڄار وڇائي ڇڎي ٿو ۽ ماڻهو جي جذبن 

عشقُ خيالن ۽ جذبن جي شدت سان ڀرپو هوندو “۽ خيالن ۾ هلچل مچائي ڇڎي ٿو. 

آهي، جنهن کان سوا تخليقي عمل رڳو سطحي ۽ بي جان رهندو آهي يا فقط 

رهجي ويندو آهي. عشق هك اهڑي ذهني توانائي ۽ روحاني بي ”  صلاحيتن جو اظهار“

تابي جو مظهر آهي، جيكو جذبن ۾ باهه ٻاري ڇڎيندو آهي. خيالن ۾ بلندي ۽ تخيل 

۾ تيزي پيدا كندو آهي. جيكو هر سٺي تخليق ۾ اهڑي ريت روان دوان رهندو آهي، 

جيئن رڳن ۾ خون گردش كندو آهي، ۽ خون جي گردش ئي زندگي آهي ۽ ان جو 

بيهي رهڻ موت آهي. تخليقكار جو عمل جذبي جي انهي شدت سان عبارت 

(آهي. ) جذبي جي ان شدت ۾ درد جي آميزش ٻارڻ جو كردار ادا كندي آهي. 2” 

جڎهن انسان درد جي بٺي ۾ ٻري ٿو ته زندگي جو حقيقي شعور ۽ آگهي حاصل كري 

شاعري جو عظيم دبستان عشق جي درد جي بدولت آباد آهي. ۽ اهو عشق جو ئي “ٿو. 

درد آهي جنهن وسيلي انسان حسن ۽ سونهن جي اثر انداز ٿيندڙ سگهه مان محضوض 

۽ مخمور ٿئي ٿو. يعني درد راحت ڏيندڙ بڻجي وڃي ٿو. پر صرف اهو درد ئي راحت 

 )3” (بخشي سگهي ٿو جنهن ۾ جمالياتي ۽ عشقيه عنصر موجود هوندا.

شاهه لطيف جي شاعري ۾ عشق جي راهه تي هلندي درد کي ڳلي لائڻ جي روايت  

چِٹي ڏينهن وانگر موجود آهي. هن جا كردار درد سان پيار كن ٿا ۽ ان جي سونهن کي  

شاهه عشق جي بٺي ۾ پچڻ جو ڏس ته ڏئي ٿو پر عام تائين ان  “پنهنجي اندر ۾ اوتين ٿا.  

آڳ جي حقيقت جي آگاهي پهچائڻ کان منع كري ٿو ۽ اهو به فرمائي ٿو ته جي نيهن  

لڳائڻ سکڻو اٿئي ته ان نهائين کان سِکُ جيكا سڄو ڏينهن سڑندي به ٻاهر ٻاڦ نه  

) اها ٻاڦ ٻاهر نه كڍڻ ۽ عام کي كا ٻاٻور نه ڏيڻ حقيقت ۾ ان عشق  4” (كڍندي آهي. 

 جي آڙاهه مان اٿندڙ درد جي شعلي جي حقيقت سمجھڻ ۾ مدد ڏئي ٿي. 

جڎهن ٻنڀي تي اچي هٿ ”  حضرت عشق“محمد حسين كاشف لکيو آهي ته 

هڻي، تاڙي کولي، طاق پري كري، جي ۾ جلوو پسائي ٿو ته صورتحال ئي بدليو 

 وڃي. اهو جذبو ۽ ان جي كشش، جيكا صورتحال پيدا كري ٿي، اها عقلِ انساني

کي اورانگھي اڳتي نكري وڃي ٿي، جتي ڇو ۽ كيئن جي كائي حجت ۽ حاجت 

 نه ٿي رهي. لطيف چواڻي:

 مــٿــي مــنــجــھــان مــيــنــهــن، پســو پــاڻــي جــيــئــن وهــي،

 ) 5مون ڀانئيو نيـنـهـن، پـر ڄـڀـيـون ڄـيـري سـنـديـون. (

 )2(سُر حسيني، د     

اهي عشق جي ڄر جون ڄڀيون، انسان جي اندر ۾ درد جي احساس کي وڌائين 

ٿيون ۽ هك عاشق ان مٺي مٺي سوز مان سرور حاصل كري ٿو. ڊاكٹر بشير احمد 

عشق انسان جي اندر کي اجاري ٿو، شخصيت کي نکاري ٿو ۽ صبر “شاد لکيو آهي ته 

تحمل ۽ بردباري سيکاري ٿو. جيسيتائين انسان ۾ صبر جو مادو پيدا نه ٿيو آهي، 

تيسيتائين هو سورَ ۽ سختيون سهڻ جي لائق ئي نه ليکبو. صبر ۽ بردباري عشق جي 

اولين تقاضا آهي. محبت جي راهه ۾ جيتريون مشكلاتون درپيش اچن انهن کي 

 )6” (صبر سان سَهڻو آهي. کُلي عام واويلا مچائڻي نه آهي.

لطيف سائين سُر كارايل جي هك بيت ۾ چوي ٿو ته عشق هك اُڃ آهي. 

كنول جون پاڙون پاتال ۾ آهن ۽ ڀونر آسمان ۾ اتي پيو ڦيرا ڏئي جتي كا وسندي 

ناهي ۽ سڃ آهي، پر ٻنهي جو ملڻ عشق جو كرشمو آهي. ڀونر جي من ۾ اڃ آهي 

 جيكا كنول جي گل سان گڎجڻ بعد به اجھيو نه ٿي اجھي.

 كَــــؤنــــر پــــاڙُون پــــاتــــارَ ۾، ڀَــــؤنــــرُ ڀِــــري ۾ سُــــڃَ؛

ــــھــــڑِي، عِشــــق ايُِّ اُهــــڃَ؛ ــــنــــدِي ڳــــال ــــيــــن سَ ــــنِ  ٻِ

 پِـــيـــو پِـــيَـــنِ پـــاڻَ ۾. تـــو نـــه لَـــهـــيـــنِ اُڃَ، جـــي 

 )1د كارايل، (سُر        

ان عشق جي اڃ جي شدت مان درد ڦٹي ٿو. لطيف سائين وٽ عشق ۽ درد جو 

تعلق اهڑو ئي آهي، جهڑو تعلق جسم سان ساهه جو آهي. هن جو كلام پڑهڻ سان 

عشق جون راهون ڏاڍيون اڻانگيون آهن. عشق رهنما به ٿئي ٿو ته رهزن “معلوم ٿيندو ته 

به. تنهن كري عشق جو پنڌ گھڻو پُر خطر آهي، جنهن تي هلڻ هر كنهن جو كم نه 

آهي. عشق نانگ آهي، جنهن جي ڏنگَ جي خبر كو كَکيل ئي ڏئي سگھندو. عشق 

) عشق جڎهن 7” (كا ٻاراڻي راند ناهي ان لا سِرَ جون سَٹون سَهڻيون پونديون آهن.

 نانگ بڻجي پوي ٿو ته ان جي ڏنگ جي درد کي به سَهڻو پوي ٿو. عشق سور جي سوري

تي به ٹنگي ٿو، ان كري ان راهه ۾ سر ساهه جي پرواهه نه كرڻي آهي. ڇوته عشق درد 

 جو اكٿ سفر آهي، ان سفر ۾ سسي نيزي پاند اڇلڻي پوندي آهي.

ــگُ؛ ــان ــر مَ س ــو ك ــرَ ج ــدان ۾، سِ ــي ــي م ــت ج ــبّ ــح  م

ــانــگُ؛ ــن چ ــه ٿــئــي ــي، چَــڑهُ ت ــرِيــن ج ــپــي ــورِي سُ  س

 عشــــق آهــــي نــــانــــگ، خــــبــــر کــــاڌَنِ کــــي پــــوي.

— 

ـــڀـــرُو؛ ـــد، تـــه كـــي كَـــنـــسِ ڳَ  عشـــق نـــه آهـــي ران

 جِــيَ جُســـي ۽ جـــانِ جِــي، ڀـــڃــي جــو هـــيــكـــانـــدِ؛

ــــل  ــــانــــدِ، اُڇ ــــزي پ ــــي ــــي ن ــــسِ ــــئــــي. سِ ــــه اَڌ ٿ  ت

 )6(سُر يمن كلياڻ، د      

شاهه جي خيال ۾سك ۽ سور ۾ كو سنڌو نه آهي. ٻئي بي حد ۽ بي انت آهن. 

سك ۽ سور جو جنم عشق منجھان ٿئي ٿو ۽ عشق به لاحد آهي ان جو كو ڇيڑو ۽ 

 انجام نه آهي. اهو پنهنجو انت پاڻ ٿو ڄاڻي.

ـــكـــو  ـــكـــو سَـــنـــڌو سِـــكَ؛جـــو، سُـــورَ سَـــنـــڌو نَ  نَ

ـــــي. ـــــه ـــــاڻَ لَ ـــــي پ ـــــاڻِ ـــــڄ ـــــقَ، پُ ـــــاهِ عِش ـــــدَدُ ن  عَ

 )9(سُر سهڻي، د           

ڀٹائي جي سوچ ۾ عشق اهڑو وشال ۽ عميق درياهه آهي، جنهن جو كو انت 

ناهي. ان جو هر وهكرو منزل تي رسائي ٿو، جن جو عشق كامل نه هوندو آهي اهي 

منزل ۽ ماڳ لا پريشان هوندا آهن، سندن من ۾ اڻ تڻ ۽ وسوسا هوندا آهن. جيكي 

عشق جي درد ۾ ٻڎل هوندا آهن تن جي سدائين پنهنجي ماڳ ۽ گھاٽ تي نظر رهندي 

 آهي، انهن لا وشال درياهه به وک وانگر هوندو آهي.

ــان  ــئ ــي جِ ــان وَه ــئ ــر تِ ــپَ ــون؛واٽَ، كَ ــوڙيُ ــنِ ك ــڇَ  پُ

 جن کي سِكَ ساهَڑَ جِـي، سـي گـھـيـڑَ نـه پُـڇَـنِ گـھـاٽَ؛

 جن کي عِشـقَ جِـي اُسـاٽَ، سـي واهُـڑُ ڀـانــئِـيـنِ وِکَـڑِي.

 )3(سُر سهڻي، د            

لطيف جي سهڻي ساهڑ سوا پنهنجي اندر ۾ اهنج ۽ آزار پئي محسوس كري، 

هو جڎهن ڏم وٽ آهي ته ڏک ۾ آهي ۽ پنهنجي سڄڻ ۽ سنگھار وٽ آهي ته خوش 

آهي. ميهار جو ديدار سندس دک جي دوا آهي، هو سندس مُک ڏسي سُک ماڻي ٿي ۽ 

 ائين هن جو اهنج ۽ اگھائي دور ٿئي ٿي.

 آهـــــــي ۾ آزارَ؛سُـــــــهـــــــڻِـــــــي، ســـــــاهَـــــــڑَ ڌاران 

ـــارَ؛ ـــھ ـــگ ـــن ـــتَ وَٽِ سَ ـــحَ ـــدو، صِ ـــن ـــي ۾ ڏُکَ ـــاس  ڏَمَ پ

ــــــدارَ؛ ــــــي، دَوا ۾ دِي ــــــنَ جِ ــــــنــــــدي تَ ــــــوڏِي سَ  ت

 جي پَسي مُنهن ميـهـارَ، تـه سِـگـھـيـائـِي سَـگِـھـي ٿــئـي.

 (سهڻي ابيات متفرقه)     

شاهه جو سُر يمن كلياڻ عشق ۽ رنج سان رچيل آهي. اهي دُکي عاشق 

جيكي درد ۾ كنجھن ۽ كُركن ٿا، تن جي سور جو پتو صحتمند ماڻهن کي 

كونهي. اهي دک ۾ مبتلا عاشق پٹ تي پيا لڇن ۽ تڑپن ٿا، ڇوته کين عشق جي لونء 

لڳل آهي. هو سدا درد جي سوري تي ٹنگيل آهن.... جن عاشقن جي من ۾ كامل 

عشق موجود هوندو آهي سي سڄي رات پيا رنج مان روئندا آهن. عشق جي مرض ۾ 

مبتلا عاشق كنهن معالج جو علاج قبول نه كندا آهن. هو طبيب کي پنهنجون 

ستيون ڦكيون کڎ کڻي زمين ۾ پورڻ جون صلاحون ڏيندا آهن، ڇوته کين پرين کان 

سوا حياتي بي رنگ لڳندي آهي. اهي عاشق سدا پنهنجي ساجن کي پيا پكاريندا 

آهن، جنهن جي كري ئي هو سور ۾ مبتلا هوندا آهن. ڀٹائي جي سُر يمن كلياڻ ۾ 

عاشق پنهنجي پرين کي چوي ٿو ته جيكڎهن مان تنهنجي درد ۽ فراق جي سور کان 

تڑپي تڑپي مري وڃان ته مون تي كو ڏوهه نه ڏجان، اي محبوب تون پنهنجن هٿن سان 

 دوائون ڏئي منهنجو علاج كر.

ــورَ  ــه سُ ــڌِ ن ــنِ سُ ــھ ــگَ ــي، سَ ــوري؛جِ ــجُ ــن رَن ــكَ ــا رُن  ٿ

ــــــوري؛ ــــــامُ ــــــن م ــــــٿِ ــــــٹَ ۾، مَ ــــــن پَ ــــــا آه ــــــي  پِ

 لڳـــيـــن لَـــنـــؤ، لَـــطِـــيـــفُ چَـــئـــي، سَـــدا جِـــي سُـــوري؛

ــــن رويــــو وِهــــامــــي راتــــڑي.  ــــوري، ت ــــرتِ جــــن پُ  پِ

 )1(سُر يمن كلياڻ، د     
— 

 تَـــنَ طـــبـــيـــب نـــه تُـــون، سُـــڌِ نـــه لـــهـــيـــن سُـــورَ جـــي؛

 کـــڻـــي ۾ ڀُـــون؛
َ
 ســـانـــڍِ پـــنـــهـــنـــجـــا ڊَبَـــڑا، کَـــڎ

 كـــانَ گُـــھـــرجــــي مُـــون، حـــيــــاتـِــي هـــوتَـــنِ ري. 

 )2(سُر يمن كلياڻ، د     

 وائي

ــمــاري آئــوُن مــاري! ــهــيــجِ، ســاجَــنَ سُــورَ تُ  اَچِــي ســارَ لَ

ـــجِ؛ ـــون ڏوهُ مَ ڏي ـــان مُ ـــران، ت ـــي مَ ـــاري ج ـــم ـــورَ تُ  سُ

ــــجِ.  ــــٿَــــڑا، دارُون، دوســــت! كَــــري ــــري هَ ــــنِ ڀَ  ڊَبَ

 )2(سُر يمن كلياڻ، د     

شاهه لطيف جي شاعري ۾ عشق جو درد الڳ الڳ ويسن ۽ ورنن ۾ ظاهر ٿئي 

ٿو. لطيف سائين عشق مان جنم وٺندڙ درد جون نيون نيون صورتون پَسائي ٿو. ڀٹائي 

فرمائي ٿو ته جن جي كُک ۾ عشق جو كانُ لڳل آهي ۽ جن جي لڱن ۾ درد رڪَ جي 

نوڪ بڻجي چڀي ٿو سي كنجھن ۽ كُركن پيا. محبت جي ميدان ۾ اها لالن جي 

لڇ پڇ عام ڳالهه آهي. هو غم جي زخمن تي پاڻ ئي مرهم رکندا آهن. ڀٹائي چوي ٿو 

 ته عشق جي درد جي زخمن سان چور اهڑن عاشقن وٽ جيكر كا رات گھاري اچجي.

ـــا  ـــارِي ـــان ـــنِ، ك ـــكَ ـــڻِ ـــنِ ۾؛كُ
َ
ـــوهُ لڱِ ـــن ل ـــي ـــنِ  ج

ــــنِ؛ ــــڇَ ــــا لالَ لُ ــــي ــــدانَ ۾، پ ــــي ــــي م ــــتَ ج ــــب  مــــح

ــنِ؛ ــيــا كَ ــكِ ــن چِ ــي ــهِ ــاڻَ ــون، پ ـــُ ــي ــٹِ ــڌنِ پَ ــن ٻَ ــي ــهِ ــاڻَ  پ

ــــــڑِي. ــــــي رات ــــــج ــــــي اَچ ــــــنِ، رهِ ــــــان واڍوڙِيَ  وَٹ

 )1(سُر يمن كلياڻ، د       

شاهه لطيف جي رسالي ۾ عشق جي كُک مان ڦٹل گوندر ولَ جڎهن كنهن 

وجود کي ويڑهي وڃي ٿي ته اهو وجود كرب جي عجيب كيفيتن ۾ مبتلا ٿي وڃي 

ٿو. لطيف سائين وٽ عشق رهنما جي حيثيت رکي ٿو، پر جڎهن كو فرد انهي عشق 

جي آڱر پكڑي هلي ٿو ته اهو کيس درد جي وادين جو سير به كرائي ٿو، ڇوته شاهه 

عشق جي مسافت ۾ دک جي وادي کي پسڻ ضروري سمجھي ٿو. عشق جو سفر آهي 

ئي ڏکن جو سفر ان ۾ فراق ۽ ڦوڙائي جا زخم آهن، انيك اهنج ۽ اداسيون آهن، پر 

عشق جي ڀون مان ڦٹل اها دک جي بي پاڙي كنهن وجود کي ويڑهي كمزور نه ٿي 

كري پر هك خوشي جو احساس ڏياري ٿي. شاهه جي شاعري مان عشق ۽ درد جو 

سسئي جو تلاشِ يار وارو سفر، “فلسفو سمجھڻو آهي ته سسئي وارا پنج سُر پڑهجن. 

تكليفن وارو سفر آهي، پر هو شوقِ منزل ۾ كنهن به تكليف کي تكليف نه ٿي 

سمجھي ۽ هر اذيت کي نشانِ راهه سمجھي اڳتي وڌندي ٿي رهي. اهو سارو عشق جو 

 )8” (كرشمو آهي.

 ! ڏُکِــــي ڏيــــجِ مَ ڏاگُــــھــــه؛سُــــپِــــرِيــــنآ اوراهُــــون، 

ـــو.  ـــقَ ج ـــن عِش ـــي ـــه، آرِي! وِئ ـــھ ـــون واگُ ـــڎي مُ  وَٽِ ڇَ

ـــــري، د      ـــــر آب  )10(سُ

— 

 رُڃُـــــنِ ۾ رَڙِ ٿـِــــي، كَـــــرَ ســـــارَنـــــگِـــــي ســـــازُ؛

ــــي.  ــــڌَ ت ــــن ــــنِ مُ ــــو رَکَ ــــاڙھ ــــو آوازُ، م ــــقَ ج  ايُِ عِش

ـــذوري، د      ـــع ـــر م  )7(سُ

 وائي

ـــري؛ ـــدَرِ آڳِ ٻَ ـــي اَن ـــون ک ـــي، مُ ـــقَ جِ ـــي عِش  آرِي ج

ـــري؛ ـــون تَ  تـــوکـــي تـــو نـــه ڇَـــڎِيـــان، جـــي وَڃـــان ڀُ

 ڌَڙُ وِجَـــھــــنـــديَــــس ڌُوڙ ۾، مَــــٿــــو ڌارَ ڌَري..... الــــخ 

 )4(سُـــر حســـيـــنـــي، د     

سسئي جي نيم كلاسيكي داستان مان جنم وٺندڙ اهو عشق ۽ درد جو قصو 

بيشك كهنو آهي. جنهن کي لطيف سائين پنهنجي كلام ۾ آڻي امر بڻايو آهي. 

هن قصي جي حوالي سان لطيف جا چيل بيت سسئي جي انهن كيفيتن کي اجاگر 

كن ٿا، جيكي پنهون جي عشق ۽ هجر پڄاڻان سورمي جي من ۾ پيدا ٿين ٿيون. 

سچ ته اهي ساريون كيفيتون درد جي كوهيڑي ۾ ويڑهيل آهن. كٿي هو پرين کي 

سڎيندي ويجھو اچڻ جي التجا كندي چوي ٿي ته مونکي جدائي جو داغ نه ڏي، ڇوته 

تون منهنجي من ۾ عشق جو شينهن ويهاري ويو آهين. كٿي رڃ ۾ سندس رڙيون 

سارنگي جو درد ڀريو آواز بڻجي ٻُرن ٿيون، اصل ۾ اهو سوز ڀريو آواز مٿانئس عشق 

جي عنايت آهي، جنهن کي عام ماڻهو كنهن عورت جون دانهون ۽ كوكون 

 پنهل کان سوا سمجھن ٿا. سسئي جي من ۾ عشق جي آڳ ٿي ٻري تنهن كري، هو

 کي وسارڻ لا به پرين ۾ پيهي وڃڻ کان پو ڀون جيئڻ جو تصور به ٿي كري. هو

تيار ناهي. اهو عشق جو اثر آهي جنهن کي لطيف سائين سسئي جي كردار ۾ ظاهر 

 وارن سُرن ۾ هك خود اذيتي كيو آهي، پر ڀٹائي جي انهن ئي سسئي

(Masochistic)  سان وارو انداز به نظر اچي ٿو. سسئي جي سفر جو منطقي انجام پنهون

ملڻ هيو پر انهي مسافت دوران هن جي من ۾ پنهون سان نه ملڻ جي آس به جاڳي 

پوي ٿي. هن کي ان دکن واري راهه ۾ اهڑو ته لطف اچي ويو ۽ اهي سفر جون اذيتون 

 اهڑيون ته پياريون ٿي لڳيون جو چئي ڏنائين ته:

ـــان، مَ  ـــان، ڏورِي ـــانڏورِي ـــه ـــوتَ!لَ ـــلان ه ـــالَ مَ مِ  ! ش

ــي.  ــئ ــي ٿِ ــاٺِ ــان م ــڻَ س ــلَ ــڻِ مِ ــڇُ ــوچَ، مَ ــا ل ــدَرِ ج ــنَ اَن  مَ

 )7(سُـــر حســـيـــنـــي، د     

اها عشق جي عجيب كيفيت ۽ سِكَ جي سمجھه ۾ نه “آغا سليم لکيو آهي ته 

ايندڙ صورتحال آهي، جو جنهن محبوب لا سسئي لوچي ٿي ۽ برن ۽ بيابانن ۾ ٿي 

ڀٹكي، ان ساڳي محبوب سان هاڻي ملڻ نه ٿي چاهي. پنهون کان وڌيك پنهون جي 

 سان ملي ته سندس لون پنهون لوچ هن کي پياري آهي ۽ کيس ڊپ آهي ته جي هو

لون جي اُڃ ۽ تنَ جي تاسَ اجھامي ويندي، جيكا هو اجھائڻ نه ٿي گھري. محبت ۾ 

رويو چئبو آهي. جنهن ۾ ماڻهو پنهنجو پاڻ  (Masochistic)اهڑي رويي کي خود اذيتي 

کي وصل جي خوشين کان محروم كري، هجر جا ايذا سهي ان مان مزو ماڻيندو 

 ) 9” (آهي.

 لطيف سائين وٽ عشق ۾ ان خود اذيتي واري كيفيت ڇانئيل نظر اچي ٿي.

ـــي  ـــك ـــان، جـــي ـــراق ـــي،ف ـــئ ـــه ٿ  ســـو وصـــالان ن

ــري كــيــو.  ــي اوطــاقــان، مــونــکــي پــريــن پ  اچ

ــي، د                      ــن ــر حســي  )5(سُ

شاهه جي كيڎاري جا شهيد، ميدانِ جنگ جي سختين کي ابرِ رحمت ان 

كري ٿا سمجھن جو سندن من ۾ به عشق جو مچ پيو ٻري، ان عشق جي اهڃاڻ جي 

يزيد کي ذري برابر خبر ناهي. اهو الاهي عشق هيو، جنهن كري امام حسين عه يزيد 

جي بيت کان انكار كيو. امامن عشق جي راهه ۾ كُسندي قرار پئي محسوس 

 كيو.

ــــلا رُ؛ ــــي مَ ــــڑوئِ ــــي، مِ ــــادَتَ جِ ــــھ ــــي شَ ــــت ــــخِ  سَ

ـــــارُ؛ ـــــوآث ـــــقَ جَ ـــــي، ايِ عِشَ ـــــدک ـــــزِي ـــــاهِ يَ  ذَرو ن

 كُسَــــڻَ جــــو قَــــرارُ، اَصُــــلُ امِــــامَــــنِ ســــيــــن.

 )1(سُر كـيـڎارو، د         

لطيف سائين وٽ غم ۽ گوندر جي كا مادي شكل يا وجود ناهي پر اهو هك 

اهڑو احساس آهي، جيكو عشق جي اتاهين جذبي ۽ كيفيت مان جنم وٺي ٿو. اهو 

 عشق ئي آهي جيكو اندر ۾ سور جا سوين دڳ ٺاهي وڃي ٿو. 

ــه  ــٿَ ن ــدَرَ ھَ ــون ــرَ، گُ ـــ ــي ــو؛پ ــڻ ــنِ وَھَ ــي ــھ ــجِ ــن  وِرِهُ مَ

 كُــڑهِ ۾ قــطــارُون كَــري، سُــورَنِ لايــا ســيـــــرَ؛

 مُون جِئَن گـھـاري كـيـــرَ، ھـيـكِـلـي رِ سَـڄَـڻـيـن؟ 

 )1(سُر رپ، د      

جيكو عشق جي چاڙهاكي تي چڑهيو، انهي گوندر ۽ غم، ورهه ۽ وڇوڙي “

کي ڳر لاتو. هي كيفيت ۽ احساس كا مادي شي نه آهي، جنهن کي هٿ لائي 

محسوس كري سگھجي. هي ته جي جي جھوري ۽ اندر جي اها اُساٽ آهي، جيكا 

 )10” (مجھن ئي پئي نهائين جيان دُکندي ۽ ڌڳندي آهي.

ڀ ٹ ا ئ ي   و ٽ   ع ش قُ    ـ ـ  ک ا م ڻ ،   پ چ ڻ ،   پ ڄ ر ڻ ،   ل ڇ ڻ   ۽   ڳ و ل ڻ   ج و   ن ا ل و   آ ه ي .   ا ه ي   س ڀ    

د ک   ۽   ا ذ ي ت   ج ا   ا س ت ع ا ر ا   آ ه ن .   ل ط ي ف   ع ش ق   ک ي   ا ڃ   س ڎ ي و   آ ه ي ،   ع ش ق   ج ي   ا ه ا   ا ڃ   ۽   

ا س ا ٽ   ك ڎ ه ن   پ و ر ي   ن ه   ٿ ي   ٿ ئ ي .   ا ن   پ ي ا س   ج ي   ا ڳ ي ا ن   س م ن ڈ   ب ه   ه ك   سُ ر ڪ   بـر ا بـر   نـه   

 آ ه ي . 

 لُـــڇـــان ۽ لـــوچـــان؛پَـــڄُـــران، کـــامـــان، پَـــچـــان، 

 تَــنَ ۾ تَــؤنــسَ پِــرِيــن جِــي، پِــيــان نــه ڍاپــان؛

 جي سَمُنڈَ مُنهن كريان، تـو سُـرِكـيـائـِي نـه ٿـِـئـي. 

ــي، د        ــڻ ــه ــر س  )6(سُ

هك پاسي عشق اڃ آهي ته ٻي پاسي آتش. اهڑي آتش جنهن سان جان جلائي 

ڇڎڻي آهي. اها آتش ۽ آڳ دک جو اهڃاڻ آهي. لطيف سائين اندر مان اٿندڙ نينهن 

جي دونهين کي دکائي، من ۾ عشق جو مچ ٻاري، جان جلائي آتش کي آب كرڻ 

 چاهي ٿو.

 جــــو، دل ۾ دود دُکــــا،نــــيــــنــــهــــن نســــورو ئــــي 

،آڻـــــي آڳِ عِشـــــقَ جِـــــي، ٻـــــاري جـــــانِ جَـــــلا 

ـــي.  ـــئ ـــن آتَشـــان آبُ ٿِ ـــئَ ـــن جُڳـــا، جِ ـــئَ ـــنـــدا! ايِ  جِ

 )4(سُــر رامــكــلــي، د       

اها آتش تڎهن ئي آب ٿئي ٿي، يعني اهو درد تڎهن ئي خوشي ۾ تبديل ٿئي ٿو 

 جڎهن عشق ۾ صداقت پيدا ٿئي ٿي. 

شاهه لطيف جو سمورو كلام انهي عشق ۽ درد جي ساٿ ۽ سنگم سان  

ڀرپور نظر اچي ٿو. عشق جنهن جي كک مان پيڑا جو جنم ٿئي ٿو، اهو عشق درد جي 

سمورين لذتن سميت ڀٹائي جي كلام ۾ نمايان نظر اچي ٿو. لطيف سائين وٽ عشق، 

كڎهن اڃ آهي ته كڎهن، کامڻ، پچڻ ۽ پڄرڻ جو مرحلو، كڎهن هو اڻ ٿك سفر 

جي اسرار کي عشق جو احساس ڄاڻائي ٿو ته كڎهن وري، سماجي ٻنڌڻن کي ٹوڙي 

عشق جي آڳ ڀڑكائي ٿو، ان آڳ ۾ مٺو مٺو درد آهي. هن جا كردار ان دک ۽ درد 

مان مزو ماڻين ٿا، سور کي ساهه ۾ سمائين ٿا، غم کي ڳلي جو هار سمجھن ٿا، 

تكليفن کي تڇ ڀانئين ٿا ۽ عشق جي غمناڪ كيفيتن ۾ گم رهن ٿا. لطيف سائين 

جو كلام پڑهندي هك عام پڑهندڙ به انيك ڀيرا پاڻ کي عشق جي گھري سمنڈ ۾ 

غرق ٿيندي درد جو مزو ماڻي ٿو ۽ انهن كردارن جي غم کي پنهنجي اندر ۾ اتاري ٿو، 

جن کي عشق جي طفيل اهو غم عطا ٿيو. حقيقت ۾ ان درد جو اصل لطف انهن عاشقن 

کان پڇجي جيكي هر اذيت ۽ رنج کي اکين تي رکي پنهنجو سفر جاري رکندا آهن. 

شاهه سائين جي كلام ۾ عشق ۽ درد اڻٹٹ انگ وانگر آهن، جنهن کي كڎهن به جدا 

 نه ٿو كري سگھجي.

سُر جي داستان جي نشاندهي كري ٿو. ”  د“نوٽ: هن مقالي ۾ ڏنل بيتن پٺيان 

